
Ar 23 Mawrth 2018, cyhoeddodd Llywodraeth Cymru, â 
chymorth GIG Cymru, Fframwaith Gwyddor Gofal Iechyd 
yn GIG Cymru – ‘Edrych tuag at y Dyfodol’. Cefnogir 
y Fframwaith gan y Gweinidog dros Iechyd a Gofal 
Cymdeithasol. Mae’n disgrifio nifer o weithgareddau a fydd 
yn arwain Gwyddor Gofal Iechyd yn y GIG yng Nghymru i’r 
dyfodol ac a fydd yn achub ar y cyfleoedd sydd wedi’u nodi 
yn ein cynllun iechyd a gofal cymdeithasol tymor hir, sef 
‘Cymru Iachach’. 

Mae ‘Edrych tuag at y Dyfodol’ yn sôn am ein gweledigaeth 
a thrywydd y gweithlu gwyddor gofal iechyd yng Nghymru 
i’r dyfodol. Wrth wireddu uchelgeisiau’r Fframwaith, byddwn 
yn cydweithio â’r ystod eang a chyfoethog o broffesiynau ym maes gwyddor gofal iechyd 
(50+), dan arweinyddiaeth ein Cyfarwyddwyr Gweithredol sydd yn ngofal Therapïau a 
Gwyddorau Iechyd. Bydd hyn yn galluogi GIG Cymru i fod yn fwy diogel, yn fwy cynaliadwy, 
yn arloesol a bydd yn sicrhau gwell gwerth i ddinasyddion Cymru. Byddwn hefyd yn 
pwysleisio’r ffaith bod Gwyddor Gofal Iechyd yn yrfa werth chweil, lle gall unigolion weithio’n 
agos at wyddoniaeth i wella gofal i gleifion mewn ystod o ddisgyblaethau a llwybrau clinigol. 

Edrychaf ymlaen at fawr at rannu’r wybodaeth ddiweddaraf am y rhaglen, a byddaf hefyd 
yn sôn am y ffordd y gallwch chi helpu i ddylanwadu ar ddyfodol gwyddor gofal iechyd yng 
Nghymru. Mae gan ein gweithlu gwyddor gofal iechyd talentog ran gwbl allweddol yn y 
gwaith i drawsnewid GIG Cymru, ac mae ganddi le canolog wrth ddarparu gofal o safon. 
Gyda’n gilydd, byddwn yn gwireddi potensial Gwyddor Gofal Iechyd - “Gwireddu 
Uchelgeisiau Yfory, Heddiw”.

Cyflwyniad gan Dr Rob Orford, Uwch Swyddog Cyfrifol ar gyfer 
Rhaglen Genedlaethol Gwyddor Gofal Iechyd

Rhaglen Gwyddor Gofal Iechyd
Cylcllythyr Mawrth 2020

Sesiynau Ymgyslltu - Y Camau Nesaf

Dr Delia Ripley
Uwch Rheolwr Rhaglenni ar 
gyfer Gwyddor Gofal Iechyd

Roedd Dee yn Ddarllenydd 
Gwyddor Gofal Iechyd ym 
Mhrifysgol Metropolitan 
Caerdydd cyn iddi ymuno â’r 
tîm. Mae Dee yn Wyddonydd 
Biofeddygol sydd wedi’i 
chofrestru â Chyngor y 
Proffesiynau Iechyd a Gofal. 
Bu’n hyfforddi ac yn dysgu’r 
gwyddonwyr gofal iechyd yn 
yr Isadran Gwyddorau Bywyd 
a bu’n gweithredu ac yn rheoli 
Rhaglen Hyfforddi Ymarferwyr 
y radd BSc (Anrhydedd) 
Gwyddor Gofal Iechyd.  

Maria Edwards
Rheolwr Rhaglenni ar gyfer 

Gwyddor Gofal Iechyd 

Ymunodd Maria â’r tîm ym 
mis Rhagfyr ar ôl cyfnod fel 

Uwch Reolwr yn Mirus Wales. 
Bu’n gweithio yno fel Rheolwr 
Datblygu Ymarfer ac Arloesi, 
lle bu’n rheoli amrywiaeth o 

brosiectau a oedd yn gweithio 
i wireddu amcanion Deddf 

Gwasanaethau Cymdeithasol 
a Llesiant (Cymru). Bu 

Maria hefyd yn Arweinydd 
Diabetes Cenedlaethol, lle 

bu’n gweithio ar bob agwedd 
ar addysg ddiabetes mewn 

cydweithrediad â Llywodraeth 
Cymru, Gofal Eilaidd a 

Sylfaenol, Iechyd Cyhoeddus 
Cymru a chyda’r trydydd 

sector. 

Samantha Cook
Uwch Swyddog Cefnogi 

Prosiect ar gyfer Gwyddor 
Gofal Iechyd 

Dechreuodd Sam yn ei swydd 
ers mis Medi ac ymunodd â’r 

tîm fel Uwch Swyddog Cefnogi 
Prosiectau. Cyn dod atom, bu 
Sam yn gweithio ym Mwrdd 

Iechyd Prifysgol Caerdydd a’r 
Fro fel Cynorthwyydd Addysg 

Feddygol, lle bu’n gyfrifol 
am gydgysylltu lleoliadau 

meddygol i fyfyrwyr a sesiynau 
dysgu, yn ogystal â darparu’r 
Cwricwlwm C21. Mae ganddi 
radd mewn Seicoleg Addysgol 
a dechreuodd weithio yn y GIG 

yn 2017. 

Mae sawl sesiwn ymgysylltu wedi’i ei chynnal ymhob cwr 
o’r wlad i godi ymwybyddiaeth ymhlith staff gwyddonol drwy 
Gymru ynglŷn â’r ‘Fframwaith Gwyddor Gofal Iechyd yn GIG 
Cymru - Edrych tuag at y Dyfodol’. 

Mae eich cyfraniad chi at y sesiynau hyn wedi bod yn gwbl 
anhepgor wrth inni roi sylw i faterion cyfredol ac wrth inni 
flaenoriaethu meysydd gwaith allweddol ar gyfer y Rhaglen 
Gwyddor Gofal Iechyd. Byddwn yn darparu diweddariadau 
bob chwarter am ein cynnydd a byddwn yn sôn am y camau 
nesaf. 

Dyma Dîm y Rhaglen Gwyddor Gofal Iechyd

Gyda chymorth gwyddonwyr gofal iechyd, staff y GIG, y cyhoedd a chleifion, rydym yn defnyddio 
ein llwyfannau gwahanol i godi proffil y gymuned gwyddor gofal iechyd yng Nghymru.

Does dim gwefan benodedig ar gyfer gwyddor gofal iechyd yng Nghymru eto. Y bwriad yw cael 
gwefan gyhoeddus a pharth diogel (y bydd gofyn i bobl arwyddo i mewn iddo) er mwyn i’r gymuned 
gwyddor gofal iechyd ymuno â thrafodaethau a dod yn rhan o fentrau strategol, o waith llywio 
polisïau ac o waith ymgysylltu. Bydd modd rhannu gwybodaeth am gyfleoedd, megis swyddi, 
ymchwil ac arloesi hefyd. Rydym wedi trafod yr opsiynau o ran creu gwefan â Gwasanaeth 
Gwybodeg GIG Cymru a chyda chyflenwyr allanol. Rydym yn gweithio’n galed ar hyn o bryd er 
mwyn inni gyflawni tipyn yn 2020. Byddwn hefyd yn rhoi gwybod ichi am y datblygiadau wrth iddynt 
ddigwydd.

Rydym wedi bod yn cynnal trafodaethau â Techniquest, sy’n arwain y Rhaglen Llysgenhadon 
STEM ar ran Gweld Gwyddoniaeth. Maent yn awyddus iawn i gydweithio â ni a byddwn yn 
gweithio ar y cyd ar rai digwyddiadau yn ystod yr haf. Yn ogystal â hyn, rydym yn cydweithio ag 
Ysgol Gynradd Glyn-Gaer i ffilmio disgyblion yn holi ein Gwyddonwyr Gofal Iechyd. Bydd y fideos 
a fydd yn cael eu cynhyrchu yn sgil y gwaith hwn yn cael eu rhannu ar Twitter yn rhan o Wythnos 
Gwyddor Gofal Iechyd, a byddant yn cael eu defnyddio mewn digwyddiadau yn y dyfodol. Bydd 
hon yn ysgol beilot a’n gobaith yw y bydd modd ennyn diddordeb rhagor o ysgolion drwy Gymru yn 
y dyfodol.

Os oes gennych chi syniadau am ddigwyddiadau y gallem fod yn rhan ohonynt yn y dyfodol 
er mwyn inni greu rhagor o gynnwys i’n gwefan neu lwyfannau ar y cyfryngau cymdeithasol, 
cysylltwch â ni! 

Arweinydduaeth

Datblygu rôl y gwyddonydd gofal iechyd ym maes niwroffisioleg 
Un cam allweddol yn y Fframwaith yw datblygu rôl y gwyddonydd gofal iechyd i alluogi rhagor i 
gyfrannu at gyflawni gwaith clinigol lle bo galw acíwt. Bydd hyn hefyd yn gwella llwybrau gyrfaol i 
wyddonwyr gofal iechyd ac yn rhoi hwb i waith denu a chadw gweithlu yn y maes, sy’n rhywbeth y 
mae ei angen yn fawr! Mae’r tîm Gwyddor Gofal 
Iechyd wedi bod yn gweithio â chydweithwyr 
ym maes niwroffisioleg i ddatblygu manyleb 
gwasanaeth a fydd yn caniatáu i wyddonwyr 
gofal iechyd adrodd ar faterion. Drwy hyn, bydd 
modd mynd i’r afael â’r pwysau ar wasanaethau 
y mae’r gweithlu hwn yn ei wynebu ar hyn o 
bryd. 

Mae’r rhaglen Sgiliau Proffesiynol ar gyfer Addysg Broffesiynol 
ac Arweinyddiaeth (PSEL) yn rhaglen ryngweithiol ac arbrofol 
sydd wedi ennill sawl gwobr. Fe’i datblygwyd er mwyn rhoi sgiliau 
a gwybodaeth berthnasol am arweinyddiaeth i wyddonwyr gofal 
iechyd, a’u grymuso drwy hynny. Mae’n rhaglen bedwar diwrnod 
ddwys sydd wedi’i hanelu at y rhai sy’n gyfrifol am ddatblygu’u 

gweithlu. Rydym yn cydweithio â’r tîm i adolygu’r cynnwys ac i sicrhau ei fod yn addas i wyddor 
gofal iechyd yng Nghymru. Y nod yw dechrau’r cyflwyno’r rhaglen yn haf 2020.

Codi proffil y gwyddonydd gofal iechyd 

Bydd eich cyfraniad parhaus at y gwaith hwn yn gwbl allweddol wrth inni fwrw ‘mlaen ag uchelgei-
siau’r Fframwaith.



4 / Cylcllythyr Rhaglen Gwyddor Gofal Iechyd - Mawrth 2020

Rydym wedi cydweithio â ClinEng i helpu i sicrhau y cydymffurfir â rheoliadau dyfeisiau meddygol 
newydd ar draws yr holl ddisgyblaethau perthnasol. Bydd Systemau Rheoli Ansawdd yn cael 
eu sefydlu er mwyn sicrhau y cydymffurfir â’r rheoliadau ym maes Peirianneg Glinigol ac mewn 
meysydd cysylltiol ar draws GIG Cymru. Mae ClinEng ar hyn o bryd yn llunio adroddiad ar y 
cynnydd hyd yma.

Dyfeisiaau meddygol

• Cynhaliwyd cynhadledd gychwynnol ar gyfer 
Gweithwyr Proffesiynol Perthynol i Iechyd, 
Gwyddonwyr Gofal Iechyd a Fferyllwyr ar 
y 26ain o Dachwedd 2019 yng Ngwesty 
Mercure Holland House yng Nghaerdydd i 
roi sylw i’r gwaith cyffrous ac arloesol sy’n 
digwydd ar draws GIG Cymru ac i roi sylw i 
werth gofal sy’n canolbwyntio ar unigolion.

Roedd noson Gwobrau Hyrwyddo Gofal 
Iechyd Cymru hefyd yn llwyddiant ysgubol, 
ac fe’i hagorwyd gan y Gwir Anrhydeddus 
Mark Drakeford AC. Dyfarnwyd sawl gwobr 
i ddathlu cyraeddiadau allweddol ein 

gwyddonwyr gofal iechyd yn y meysydd canlynol:

• gwyddonydd Gofal Iechyd y Ffwyddyn: Clive Morgan, CAVUHB 

• gwobr am wneud i bob diwrnod gyfri: Swansea Bay Neurophysiology Department 

• cyfraniad rhagorol at gyflawni Gwaith ymchwil: Edward Guy, PHW 

• gwobr Cyflawniad Oes Gwyddor Gofal Iechyd: Annette Thomas, CAVUHB. 

Llongyfarchiadau i’r enillwyr i gyd ac i bawb a gyrhaeddodd y rhestr fer. Roedd y straeon a 
rannwyd yn ysbrydoliaeth i bawb.

Gwobrwyo Llwyddiant

Rydym wedi dechrau meithrin cysylltiadau â’r byd academaidd, â’r trydydd sector a chyda 
chydweithwyr eraill yn y sector iechyd i hyrwyddo gwyddor gofal iechyd. Cynhelir Wythnos 
Gwyddor Gofal Iechyd yn fuan iawn (rhwng y 6ed a’r 13eg o Fawrth), felly rhowch wybod inni am yr 
hyn yr ydych yn ei wneud fel y gallwn roi sylw iddo yn ein cylchlythyr neu yn ein hymgyrchoedd ar y 
cyfryngau cymdeithasol!

Byddem yn ddiolchgar iawn i chi a’ch timau yn ehangach am unrhyw gymorth, ac rydym yn edrych 
am y canlynol:

• Gwirfoddolwyr sy’n fodlon cael eu ffilmio ar gyfer ymgrychoedd ar y cyfryngau cymdeithasol 

• Gwirfoddolwyr i fynd i ddigwyddiadau 

• Gwirfoddolwyr i siarad mewn Ysgolion Cynradd mewn digwydduadau “Cwrdd â’r Gwyddonydd 
Gofal Iechyd”; 

• Unrhyw adnoddau rhyngweithiol y gellid eu defnyddio ar stondin mewn digwyddiad 

Rydym yn awyddus i greu cynnwys rhyngweithiol i’n llwyfannau cyfryngau cymdeithasol gan 
ddefnyddio fideos i hyrwyddo gwyddor gofal iechyd yn ei gyfanrwydd, a’r hyn a wna pob un 
ohonoch yn eich disgyblaethau unigol. Mae ein gweithlu gwyddor gofal iechyd yn trawsnewid y 
profiad a’r canlyniadau i bobl yng Nghymru. Gadewch inni weiddi’n groch am hyn! 

Cysylltwch â: CIGIGC.gwyddorgofaliechydcymru@wales.nhs.uk i gofnodi’ch diddordeb.

Cyfleoedd

Digwyddiadau’r Dyfodol
Bydd tîm y Rhaglen Gwyddor Gofal Iechyd yn bresennol yn y digwyddiadau canlynol a byddem yn 
ddiolchgar iawn pe gallai rhai ohonoch ymuno â ni i’n helpu ni - chi yw’r arbenigwyr wedi’r cyfan! 

Dydd Gwener 11 - Dydd 12th Mawrth 2020

Science in Health LIVE! University Hospital 
Wales, Cardiff

Dydd Gwener 6 Mai 2020

Genomics Showcase
City Hall, Cardiff

